
PËR MIRATIMIN E PLANIT TË VEPRIMIT PËR PROMOVIMIN E
EKSPORTEVE DHE NDËRKOMBËTARIZIMIN E NDËRMARRJEVE,
PËRFSHIRË LEHTËSIMIN E EKSPORTEVE DHE TREGTISË PËRMES

KORRIDOREVE TË GJELBRA

Në mbështetje të nenit 102, pika 4, të Kushtetutës së Republikës së Shqipërisë; të nenit 24,
të ligjit nr. 90/2012, “Për organizimin dhe funksionimin e administratës shtetërore”, në zbatim
të vendimit nr. 621, datë 10.10.2024, të Këshillit të Ministrave, “Për miratimin e dokumentit
të politikës ‘Agjenda Kombëtare e Reformave 2024–2027’”, në kuadër të instrumentit të
Bashkimit Evropian “Faciliteti për reforma dhe rritje për Ballkanin Perëndimor”, si dhe të
masës 1.1.6 “Promovimi i eksportit dhe ndërkombëtarizimi i ndërmarrjeve, duke përfshirë
lehtësimin e eksporteve dhe tregtisë”,

URDHËROJ:

1. Miratimin e Planit të Veprimit për Promovimin e Eksporteve dhe Ndërkombëtarizimin e
Ndërmarrjeve, përfshirë lehtësimin e eksporteve dhe tregtisë përmes Korridoreve të Gjelbra,
sipas tekstit bashkëlidhur këtij urdhri, i cili është pjesë përbërëse e tij.

2. Ngarkohen për zbatimin e këtij urdhri Ministria e Ekonomisë dhe Inovacionit, Ministria
e Financave, Ministria e Bujqësisë dhe Zhvillimit Rural, Drejtoria e Përgjithshme e Doganave,
Autoriteti Kombëtar i Ushqimit dhe Autoriteti Kombëtar i Veterinarisë dhe Mbrojtjes së
Bimëve, sipas fushës së përgjegjësisë.

Ky urdhër hyn në fuqi menjëherë dhe botohet në Fletoren Zyrtare.

MINISTËR I EKONOMISË DHE INOVACIONIT
Delina Ibrahimaj


















